
Gysgaça beýan

Makalada gäminiň energetiki desgalarynyň işläp çykaran gazlarynyň daşky gurşawa täsirine 
seljerme geçirilýär we ony aradan aýyrmak boýunça işler kesgitlenilýär.
Esasy sözler: dizel we gaz turbina hereketlendirijiler, gidrawliki geçiriji, gaz konsentrasiýalary, elektrik 
geçiriji, ýangyç ulgamy, kompressor, GT3000 zäherli gaz analizatoryny.

Giriş
Häzirki wagtda Hazar deňziniň daşky gurşawyny gorap saklamak babatda Hazarýaka döwletleriň 

arasynda meýilnamalaýyn işler alnyp barylýar. Hazar deňziniň daşky gurşawyny zäherleýji gazlardan 
we deňziň biodürlüligini goramak boýunça Halkara Konwensiýalara laýyklykda, Hazar deňzinde 
hereket edýän deňiz ulaglary ýa-da olaryň tehniki desgalary tarapyndan hapa galyndylaryň deňze 
akdyrylmagy hem-de işläp çykarylan gaz konsentrasiýalaryň daşky gurşawa täsiri has-da uludyr. 
Şeýlelikde, deňze akdyrylan ýangyç galyndylary ýa-da hapa zyňyndylary we tehniki desgalaryň işläp 
çykaran gaz galyndylarynyň tebigata ýetirýän zyýany ekologiýa meseleleriniň biri bolup durýar.

Işiň maksady: Hazar deňziniň deňiz akwatoriýasynda hereket edýän gämileriň energetiki 
desgalarynyň işläp çykarýan gazlaryndan emele gelýän zäherli tüsseleriň Hazar deňziniň 
biodürlüligine we janly-jandarlaryň ýaşaýşyna ýetirýän täsirine garşy ulgam döretmek. Şeýle hem 
gäminiň energetiki desgalaryny herekete getirýän ýangyç serişdeleriniň sarp edilişine gözegçilik ediji 
ulgamy işläp taýýarlamak.

Gäminiň energetiki desgalarynyň işläp çykaran zäherli gaz konsentrasiýalaryny aradan 
aýyrmak maksady bilen, geçiren seljermelerimize seredeliň! Gäminiň esasy hereketlendirijisi – 
dizel we gaz turbina hereketlendirijilerden ybaratdyr. Tygşytlylygy we amatlylygy üçin gämide 
dizel hereketlendirijiler has giňden ulanylýar. Dizel hereketlendirijiler aýlaw ýygylygy boýunça 
birnäçe toparlara bölünýär: kiçi aýlawly 50-den 350 aýl/min çenli, orta aýlawly 350-den 750  
aýl/min çenli, uly aýlawly 750-den 2500 aýl/min çenli aýlaw ýygylyklydyr. Kiçi aýlawly dizeller 
winte baglylykda işleýär, orta aýlawlylar dişli geçirijiniň ýa-da gidrawliki geçirijiniň üsti bilen winte 
kuwwat berýär, uly aýlawly bolsa, dişli geçirijä ýa-da kuwwatyň elektrik geçirijisini wintde kürekli 
elektrohereketlendirijiniň üsti bilen herekete getiýär (Пахомов, 2007; Толшин, Сизых, 2006).

Ýangyç ulgamy – esasy we kömekçi hereketlendirijini ýangyç bilen üpjün etmek üçin niýetlenendir. 
Mundan başga-da ol kenardan ýangyjy almak we beýleki gämilere geçirmek ulgamy bolup durýar. 
Ýangyç ulgamynyň düzümine: ýangyç çelekleri, kabul ediji we çykaryjy çelekler, nasoslar, 
arassalaýjy filtrler, seperatorlar (suwdan we mehaniki garyndylardan arassalamak üçin), ýyladyjylar, 
barlag-ölçeýji enjamly turbageçirijiler girýär. Mundan başga-da gämileriň energetiki desgalarynda 

ýangyjy sowadyş ulgamy hem ornaşdyrylandyr. Bu ulgam ýangyjy belli bir temperaturada kadaly 
şertde saklamaklygyna ýardam edýär. Sowadyjy ulgamlarynyň köpüsi çylşyrymly iki konturly ulgam 
diýlip hasaplanylýar. Ýapyk sirkulýasion konturyň birinji kontur agregatlary hereketlendirijiniň 
bölekleriniň we detallarynyň temperaturasy 50 gradusdan ýokary geçende sowadyp, olary kadaly 
şertde saklaýar. Ulgamyň düzümine gysylan gaz üçin howany taýýarlaýjy, kompressorlar, esasy çykaryjy 
we reduksion klapanlary girýär, şeýle hem howanyň barlag-ölçeýji enjamlaryndan geçmegi degişli 
bolup durýar. Howanyň basyşy 0,3-0,5-den 3,0-7,5 Mpa-a çenli üýtgäp biler. Şeýlelikde, bu ulgam 
hereketlendirijini işe goýbermek, pnewmatiki enjamlaryň we gurluşlaryň işini, şeýle hem barlag-ölçeg 
enjamlarynyň we gäminiň energetiki gurluşlarynyň ekspluatasiýa täsirliligini hem-de howpsuzlygyny 
ýokary derejede saklaýan awtomatikanyň birkemsiz işlemegini üpjün etmek üçin ulanylýar.

1-nji surat. Awtoulaglaryň görnüşleri boýunça aýratynlykda daşky gurşawa zyýanynyň mukdary

Häzirki wagtda gäminiň energetiki desgalaryndan işlenilip çykarylan gazlaryň düzüminiň 
80%-den hem köpüsi NOX we SO2 ýaly zäherli maddalardan durýar. Şonuň üçin gäminiň energetiki 
desgalaryndan çykýan zyýanly tüsselerden ekologiýa arassaçylygyny gorap saklamak we daşky 
gurşawyň hapalanmagyna getirýän zyýanly düzüm böleklerini azaltmak esasy wezipeleriň biri bolup 
durýar.

Esasy dizel hereketlendirijileriniň iň ýokary temperaturasy 1727°C-e deňdir. Emma muňa 
garamazdan, dizel hereketlendirijide azot oksidiň emele gelmegi bilen nominal temperatura 2227°C-e 
ýetýär. Azot oksidleri ýangyjyň düzüminde azodyň bolmagy esasynda döreýär. Dünýäde ulaglaryň 
ähli görnüşleriniň arasynda howany hapalamak boýunça uly göterimini deňiz ulaglary düzýär.

Gäminiň energetiki desgalarynyň işlenen gazlaryň zäherleýji maddalarynyň we tüsselenmäniň 
ölçeýji parametrleriniň häzirki zaman usullary.

Gäminiň energetiki desgalarynyň işlenen gazlaryň zäherleýji maddalarynyň we tüsselenmäniň 
ölçeýji parametrleriniň birnäçe häzirki zaman usullary bardyr (Башуров, 2007). Olar:

–– optiki usul;
–– filtrasion usul;
–– bakteriologik usul;
–– gaz analizatory;
–– infragyzyl analiz usuly;
–– hromatografiki usul;
–– spektrometr usuly;
–– awtomatiki gözegçilik usuly.

Bu usullar sazlaşykly ýa-da aýratynlykda anyk bellenilen talaplara we gäminiň energetiki 
desgalarynyň eksplutasion şertlerine baglylykda ulanylýar. Işleýiş prinsipine laýyklykda 2 sany esasy, 
ýagny tüsse ölçemek üçin abzallar we dymomerler ýaly toparlara bölünýärler.

Daşky gurşawa ýetirilýän zyýany azaltmak, ekologik howpsuzlygy pugtalandyrmaga zerur 
bolan şertleri döretmek üçin gäminiň energetiki desgalaryndan işlenilip çykarylýan zäherli we tüsseli 
gazlaryna gözegçilik etmek möhümdir.

Gäminiň energetiki desgalaryndan işlenilip çykarylýan gazlara gözegçilik etmek üçin zerur 
bolan esasy parametrler:

–– azot oksidleri (NOx): ýangyjyň ýanmagy esasynda bölünip çykýan azot oksidleri esasy 
ekologiýany hapalaýjylaryň biridir. Ol dürli ekologik meseleleri, şol sanda kislotaly uçgunjyklary we 
gara gurumly tüsseleri döredip biler;

–– kükürt oksidleri (SOx): ýangyjyň ýanmagynyň önümi bolup, daşky gurşawa we saglyga uly 
zyýan ýetirip biler;

–– uglekislot gazy (CO2): bu esasy parnik effektli gazy ýüze çykarýar we klimatyň üýtgemegine 
täsir edýär, şeýle hem ony aradan aýyrmak üçin gözegçilik etmek hökmanydyr;

–– tüsselik: ýanma pursatynda ýangyjyň ýanýan bölekleriniň mukdaryny atmosfera serpikdirýär. 
Ol diňe bir ekologiýa üçin däl-de, eýsem energetiki desgalarynyň işleýiş kuwwatlylygynyň täsirliligi 
üçin hem möhümdir*.

Häzirki wagtda gäminiň energetiki desgalarynyň işläp çykaran gazlaryny ölçeýji we gözegçilik 
ediji ulgamlaryň birnäçesi bardyr. Olar:

–– gaz analizatorlary – gäminiň energetiki desgalarynyň işläp çykarýan gazlaryň düzümindäki 
dürli görnüşli gaz konsentrasiýalaryny ölçeýji we ýüze çykaryjy enjamdyr. Enjamyň bu görnüşi 
gazyň konsentrasiýasyny talaba laýyklykda, gysga wagtyň içinde takyk ölçeýjiligi bilen has-da 
tapawutlanýar (2-nji surat).

2-nji surat. GT3000 zäherli gaz analizatory

–– optiki tüsse ölçeýjiler: bu tüssäniň reňkiniň mukdaryny ölçeýär. Şeýle hem işlenilip çykarylan 
gazyň derejesini anyklamak mümkinçiligi bardyr;

–– kombinirlenen ulgamlar: birnäçe dürli görnüşli ölçeýjileriň we analizatorlaryň düzüminde 
bolup, bu işlenilip çykarylan gazyň düzümini bütinleý barlaýjy hem-de ygtybarly gözegçilik ediji 
ulgamdyr**.

*	 http://www.rusnauka.com

**	 https://www.det-tronics.com

Tablisa

GT3000 zäherli gaz analizatoryň esasy tehniki häsiýetnamasy

Ölçenýän gazlar we ölçeg 
diapazony

Kükürtli wodorod (H2S) 0-20 ppm (0-28 mg/m3); 0-50 ppm (0-70 mg/m3); 
0-100 ppm (0-141 mg/m3). Ammiak (NH3) 0-100 ppm (0-70 mg/m3). Kislorod 
(O2) 0-25 %. Uglerod oksidi (CO) 0-100 ppm (0-116 mg/m3); 
0-500 ppm (0-582 mg/m3). Kükürt dioksidi (SO2) 0-20 ppm (0-53 mg/m3); 
0-100 ppm (0-266 mg/m3). Hlor (CI2) 0-10 ppm (0-29 mg/m3). Azot oksidi (NO2) 
0-20 ppm.

Mümkinçiligi Gaz signallarynyň UD10 ýa-da UD20 Det-Tronics önümçiligi

Gyzma wagty, iň ýokary 
derejede

150 sek

Iýmitlendirijisi 24 V hem. tok (nominal); 12-den 30 V hem. toga çenli (diapazon)

Sarp edilýän kuwwat 0,8 V (30 V naprýaženiýede maksimal)

Tok signalynyň çykyşy 4-den 20-e mA çenli (ölçeg diapazony); 3,8 mA (kalibrowka režimi); < 3,6 mA

Häzirki wagtda gaz analizatorlaryň arasynda Det-Tronics zawody tarapyndan öndürilen GT3000 
zäherli gaz analizatory (ýylylyk ölçeýji) öňdebaryjy bolup durýar. Bu analizator işlenilip çykarylan 
zäherli gazlara gözegçilik etmekde özüniň ygtybarlylygy we täsirliligi boýunça has-da tapawutlanýar. 
GT3000 gaz analizatory gäminiň energetiki desgalaryndan işlenilip çykarylan gazlaryň kükürtli 
wodorod (H2S), wodorod (H2), kislorod (O2), bogujy gazy (CO), azot dioksidi (NO2), ammiak (NH3), 
hlor (C12) we kükürt dioksidi (SO2) ýaly dürli görnüşli konsentrasiýalaryny tapmaklygyna ýardam 
edýär*.

Teklip: Şeýlelikde, GT3000 zäherli gaz analizatoryny Hazar deňziniň Türkmenistan sebitinde 
hereket edýän söwda, tanker we harby gämileriň energetiki desgalarynda ornaşdyrmaklyk işlenilip 
çykarylan zäherli gaz konsentrasiýalary arkaly Hazar deňziniň daşky gurşawyna ýetirilýän zyýany 
aradan aýyrmaga uly ýardam eder.

